
GOUVÈNÈ HOCHUL FELISITE DIPLOME NAN LEKÒL SEGONDÈ YO EPI AKEYI 
YO NAN SUNY AK CUNY  

   

Ou Kapab wè mesaj videyo Gouvènè Hochul voye bay elèv ki diplome nan lekòl 
segondè yo isit la   

  

SUNY ak CUNY ap lonje men bay etidyan ki nan fen etid segondè yo avèk lèt 
pèsonalize, titoryèl, ak plizyè pwen kontak pou ede yo enskri nan kolèj ak aplike 

pou èd finansye   
   

   
Gouvènè Kathy Hochul jodi a voye yon mesaj felisitasyon pou elèv ki diplome nan lekòl 
segondè yo, li selebre reyalizasyon yo ki fini lekòl segondè yo epi li ofri yo yon plas nan 
SUNY ak CUNY. Mesaj sa a mete aksan sou efò Gouvènè Hochul ap fè pou elimine 
baryè ki genyen nan edikasyon siperyè pou tout elèv nan fen sik etid segondè yo - sa k 
ap leve elèv yo pou yo bati yon avni ki pi briyan pou tèt yo ak New York. Lekòl SUNY ak 
CUNY ap fè sansibilizasyon ak lèt pèsonalize, titoryèl, ak plizyè pwen kontak pou ede 
elèv yo ak fanmi yo enskri nan kolèj epi aplike pou èd finansye.  
  
"Pandan elèv ki nan fen sik etid segondè sa yo ap antre nan pwochen chapit nan 
vwayaj edikatif yo, mwen te vle adrese konpliman pèsonèl mwen epi raple yo ke Eta 
New York ap toujou soutni yo", Gouvènè Hochul te deklare. "Aksè nan edikasyon se 
gwo egalizasyon nan sosyete nou an, epi mwen p'ap janm sispann goumen pou kraze 
baryè yo epi ede chak elèv New York pakouri sou chemen edikasyon siperyè a."  
  
Anvan sansibilizasyon pèsonèl Gouvènè a, SUNY te voye yon lèt bay 125,000 etidyan 
Eta New York ki gradye andeyò Vil New York — ki konfime yo te aksepte yo 
otomatikman nan kolèj kominotè lokal pa yo pou yo ale nan sezon otòn sa a. Yo 
demontre ke voye lèt pèsonalize bay elèv ki nan fen etid segondè yo ak paran yo ede 
elèv yo pran desizyon pou yo enskri.  
  
Otòn sa a, CUNY ap fè patenarya ak Lekòl Piblik Vil New York yo pou voye lèt 
pèsonalize bay 65,000 elèv ki nan fen etid ki sou wout pou yo gradye ak akeyi yo nan 
CUNY. Lèt yo pral prezante opsyon kolèj yo nan CUNY epi envite yo pou yo soumèt 
yon aplikasyon CUNY.  

SUNY ak CUNY ap ede elèv yo tou ak kesyon èd finansyè yo atravè titoryèl ak plizyè 
pwen kontak. Aplikasyon Gratis pou Èd Etidyan Federal (Free Application for Federal 
Student Aid, FAFSA) gouvènman federal la, disponib sou entènèt isit la, ouvè pou elèv 
yo aplike. Anplis de sa, aplikasyon Bousdetid Excelsior Eta New York la, ki te ouvri 23 
me, disponib sou entènèt isit la, epi yo aksepte yo jiska 31 out 2023.  
  
Komisè Edikasyon Eta New York la, Betty A. Rosa, te deklare, "Felisitasyon pou 
tout elèv ki gradye nan klas 2023 New York la. Pou sila yo nan nou ki te chwazi ale nan 
youn nan kolèj kominotè ki gen anpil estim nan eta nou an, mwen felisite nou pou 
desizyon nou pran pou avanse karyè edikasyon nou epi kontinye sou wout aprantisaj ki 
dire pou tout lavi a. Kolèj kominotè yo se kle nan bay elèv New York yo aksè ekitab ak 
edikasyon apre segondè. Mwen swete nou bòn chans nan pwochen chapit sa a."  
  
Rektè SUNY an, John B. King, Jr., te deklare, "Pou elèv ki gradye nan lekòl segondè 
New York yo, nou espere pandan n ap travèse etap gradyasyon an epi n ap resevwa 
diplòm lekòl segondè ke nou gen yon ti moman pou nou rekonèt reyalizasyon nou yo 
ansanm ak rèv nou pou lavni. Edikasyon siperyè pa janm te enpòtan konsa pou 
opòtinite ekonomik ak mobilite asandan, epi nou pa ka tann pou akeyi anpil nan nou 
nan fanmi SUNY an otòn sa a. Gen yon plas nan SUNY pou chak Nouyòkè, epi gras ak 
lidèchip Gouvènè Hochul, nou kapab bay yon edikasyon ekselan nan yon valè 
ekstrawòdinè atravè 64 kanpis SUNY yo."  
  
Rektè CUNY, Félix V. Matos Rodríguez, te deklare, "Felisitasyon pou klas segondè 
2023 a paske nou rive nan etap enpòtan sa a nan karyè akademik nou. Nou konnen ale 
nan kolèj sanble entimidan men CUNY pran angajman pou l ede nou jwenn yon kay 
nan youn nan kanpis nou yo. Bon jan kalite edikasyon abòdab se yon poto mitan nan 
yon avni pwospè."  
  
Prezantasyon State University of New York  
State University of New York, ki selebre 75èm anivèsè li ane sa a, se pi gwo sistèm 
konplè nan edikasyon siperyè nan Etazini epi plis pase 95 pousan nan tout Nouyòkè yo 
ap viv nan yon distans 48 km de nenpòt nan 64 fakilte oswa inivèsite SUNY yo. Nan 
tout sistèm lan, SUNY genyen kat sant sante akademik, senk lopital, kat fakilte medikal, 
de fakilte dantè, yon lekòl dwa, pi ansyen lekòl maritim nan peyi a, sèl inivèsite 
optometri Eta a, epi li jere yon Laboratwa Nasyonal Depatman Enèji Etazini (US 
Department of Energy National Laboratory) an. An total, SUNY sèvi anviwon 1.4 milyon 
etidyan nan tout pòtfèy kou ak pwogram kredi epi ki pa mande kredi, edikasyon 
kontinyèl ak pwogram sansibilizasyon kominotè yo. SUNY an siveye prèske yon ka nan 
rechèch akademik nan New York. Depans pou rechèch yo nan tout sistèm nan te 
prèske 1.1 milya dola nan ane fiskal 2022 an, ki gen ladan gwo kontribisyon nan men 
etidyan ak pwofesè yo. Genyen plis pase twa milyon ansyen etidyan SUNY nan monn 
lan epi youn sou chak twa Nouyòkè ki genyen yon diplòm inivèsitè se yon ansyen 
etidyan SUNY. Pou jwenn plis enfòmasyon sou fason SUNY kreye opòtinite, vizite 
www.suny.edu.  

Prezantasyon City University of New York 
City University of New York se pi gwo inivèsite piblik iben peyi a, yon motè transfòmatè 
mobilite sosyal ki se yon eleman enpòtan pou fonksyònman Vil New York. Li te fonde 
nan ane 1847 kòm premye enstitisyon piblik edikasyon siperyè peyi a, CUNY jodi a 
gen sèt kolèj kominotè, 11 kolèj siperyè ak sèt enstitisyon diplòm avanse oswa 
pwofesyonèl ki repati nan senk minisipalite New York yo k ap sèvi plis pase 243,000 
etidyan nan nivo diplòm ak metriz epi ki bay 55,000 diplòm chak ane. Melanj kalite ak 
aksesibilite finansye CUNY an pwopilse prèske sis fwa plis etidyan ki gen revni ba nan 
klas mwayèn nan ak odela ke tout inivèsite Ivy League yo konbine. Plis pase 80 pousan 
diplome inivèsite yo rete nan New York, kontribiye nan tout aspè ekonomik vil la, sivik 
ak lavi kiltirèl epi divèsifikasyon mendèv vil la nan tout sektè. Diplome ak pwofesè 
CUNY yo te resevwa anpil onè prestijye ki gen ladan 13 pri nobèl ak 26 sibvansyon 
MacArthur "Genius". Misyon istorik inivèsite a kontinye jiska jodi a: bay yon edikasyon 
piblik premye klas pou tout etidyan yo, kèlkeswa mwayen oswa kote yo soti.  

